
A.L. 232 tal-2015

ATT DWAR L-AMBJENT U L-IPPJANAR TAL-IŻVILUPP
(KAP. 504)

Regolamenti tal-2015 ki jemendaw ir-Regolamenti dwar l-
Immaniġġjar tal-iSkart (Tagħmir Elettriku u Elettroniku)

BIS-SAĦĦA tas-setgħat mogħtija bl-artikoli 61 u 62 tal-Att
dwar l-Ambjent u l-Ippjanar tal-Iżvilupp, il-Ministru għall-Iżvilupp
Sostenibbli, l-Ambjent u Tibdil fil-Klima, wara konsultazzjoni mal-
Awtorità Maltija għall-Ambjent u l-Ippjanar, għamel ir-regolamenti li
ġejjin:-

Titolu u bidu 
fis-seħħ.
L.S. 504.75

1. (1) It-titolu ta’ dawn ir-regolamenti huwa r-
Regolamenti tal-2015 li jemendaw ir-Regolamenti dwar l-
Immaniġġjar tal-iSkart (Tagħmir Elettriku u Elettroniku) u dawn ir-
regolamenti għandhom jinqraw u jinftiehmu ħaġa waħda mar-
Regolamenti dwar l-Immaniġġjar tal-iSkart (Tagħmir Elettriku u
Elettroniku), hawn iżjed ’il quddiem imsejħa "ir-regolamenti
prinċipali".

Jemenda r-
regolament 3 
tar-regolamenti 
prinċipali.

2. Is-subregolament (1) tar-regolament 3 tar-regolamenti
prinċipali għandu jiġi emendat kif ġej:

(a) minnufih qabel it-tifsira "l-Att" għandha tiżdied it-
tifsira ġdida li ġejja:

" "aġenzija lokali" għandha l-istess tifsira ta’
"Aġenzija tal-Gvern" kif imfissra fl-artikolu 2 tal-Att;";

(b) it-tifsira "id-disponibilità ta’ prodott fis-suq"
għandha tiġi sostitwita b’dan li ġej:

" "id-disponibilità ta’ prodott fis-suq" tfisser il-
forniment ta’ prodott għad-distribuzzjoni, konsum jew użu
fis-suq f’Malta fil-kors ta’ attività kummerċjali, kemm
jekk għall-korrispettiv ta’ ħlas kif ukoll jekk b’xejn;";

(ċ) it-tifsira "it-tqegħid fis-suq" għandha tiġi sostitwita
b’dan li ġej:

" "it-tqegħid fis-suq" tfisser id-disponibilità ta’
prodott fis-suq fit-territorju ta’ Malta fuq bażi
professjonali;"; u

(d) it-tifsira "WEEE minn djar privati" għandha tiġi
sostitwita b’ dan li ġej:

" "WEEE minn djar privati" tfisser WEEE li ġej
minn djar privati u WEEE li ġej minn sorsi kummerċjali,
industrijali, istituzzjonali u oħrajn, li minħabba fin-natura
u l-kwantità tiegħu, huwa simili għal dak minn dar privati.
Skart minn EEE li probabbilment jintuża kemm minn djar
privati kif ukoll minn utenti oħra barra d-dajr privati,
jitqies f’kull każ li huwa WEEE minn djar privati.".

Jemenda r-
regolament 5 
tar-regolamenti 
prinċipali.

3. Is-subregolament (4) tar-regolament 5 tar-regolamenti
prinċipali għandu jiġi sostitwit b’dan li ġej:

"(4) WEEE miġbura permezz ta’ sistemi ffinanzjati mill-
Kunsilli Lokali jew minn kull aġenzija lokali oħra, għandu jiġi
depożitat fil-faċilitajiet immexxija minn aġenzija lokali
magħżula mill-Ministru u wara dan għandu jintbagħat lil skemi
konformi mal-iskart ta’ tagħmir elettriku jew elettroniku:

(a) għal prezz li għandu jirrifletti l-irkupru tal-
ispiża totali tal-ġbir u l-ħażna sal-punt li jiġi meħud l-
kontroll mill-iskema rispettiva, liema prezz għandu jkun
soġġett għall-iskrutinju u l-approvazzjoni tal-Ministru; u

(b) għandu jiġi mqassam proporzjonalment skont
il-kategorija bejn skemi awtorizzati ta’ konformità ta’skart
ta’ tagħmir elettriku u elettroniku fuq il-bażi tal-piż medju
ta’ EEE mqiegħed fis-suq minn skemi fit-tlett snin
preċedenti, li jkopru tal-anqas l-obbligi minimi tagħhom
elenkati fir-regolament 7(1), kif jista’ jiġi determinat mill-
awtorità kompetenti.".

Jemenda r-
regolament 12 
tar-regolamenti 
prinċipali.

4. Is-subregolament (1) tar-regolament 12 tar-regolamenti
prinċipali għandu jiġi sostitwit b’dan li ġej:-

"(1) Kull produttur jew rappreżentant awtorizzat maħtur
skont ir-regolament 17 għandu jipprovdi għall-finanzjament tal-
ġbir, it-trattament, l-irkuprar u r-rimi ambjentalment xieraq tal-
WEEE minn djar privati li jintrema f’faċilitajiet ta’ ġbir jew
stabbiliti skont ir-regolament 5(2) jew immexxija mill-Kunsilli
Lokali jew minn kull aġenzija lokali oħra.".

Jemenda r-
regolament 17 
tar-regolamenti 
prinċipali.

5. Ir-regolament 17 tar-regolamenti prinċipali għandu jiġi
emendat kif ġej:

(a) is-sub-regolament (1) tiegħu għandu jiġi sostitwit
b’dan li ġej:

"(1) Produttur differenti minn produttur li jbigħ l-
EEE permezz ta’ komunikazzjoni mill-bogħod direttament
lil djar privati jew lil utenti ħlief djar privati f’Malta, u
huwa stabbilit fi Stat Membru jew pajjiż terz ieħor jista’,
b’eċċezzjoni għar-regolament 3(1), jaħtar persuna legali
jew naturali stabbilita f’Malta bħala r-rappreżentant
awtorizzat li huwa responsabbli biex jissodisfa l-obbligi
f’Malta ta’ dak il-produttur, skont dawn ir-regolamenti."; u

(b) is-sub-regolament (5) tiegħu għandu jiġi sostitwit
b’dan li ġej:

"(5) F’nuqqas ta’ konfirmità mas-subregolament
(2), il-EEE introdott fit-territorju doganali ta’ Malta, jista’
jiġi sekwestrat sakemm dak il-produttur jikkonforma mad-
dispożizzjonijiet ta’ dan ir-regolament.".

Jemenda r-
regolament 12 
tar-regolamenti 
prinċipali.

6. Fis-subregolament (3) tar-regolament 12 tar-regolamenti
prinċipali il-kliem minn "Kull produttur jew rappreżentant
awtorizzat" sal-kliem "jew kont tal-bank miżmum" għandhom jiġu
mħassra.

Iżid regolament 
ġdid mar-
regolamenti 
prinċipali.

7. Minnufih wara ir-regolament 13 tar-regolamenti prinċipali,
għandu jiżdied ir-regolament ġdid li ġej:

"Garanzija. 13A.  (1) Kull produttur jew
rappreżentant awtorizzat għandu jipprovdi
garanzija meta jqiegħed prodott fis-suq li turi li
l-immaniġġjar tal-WEEE kollu ser ikun
iffinanzjat. Din il-garanzija għandha tiżgura li l-
operazzjonijiet imsemmija fir-regolamenti 12(1)
u 13(1) relatati mal-prodott tiegħu ser ikunu
ffinanzjati.

(2) Il-garanzija msemmija fis-sub-
regolament (1) għandha tkun għas-sodisfazzjon
tal-awtorità kompetenti u għandha tkun f’forma
ta’ assikurazzjoni fuq ir-riċiklaġġ jew ta’ kont
bankarju bblukkat u għandha tiġi sottomessa lill-
awtorità kompetenti mar-reġistrazzjoni jew
tiġdid mal-awtorità kompetenti skont ir-
regolament 16. Il-kont bankarju bblukkat għal
produttur jew rappreżentant awtorizzat  għandu
jkun f’forma ta’ garanzija bankarja skont ir-rati
preskritti fl-iSkeda 13.

(3) Produttur jew rappreżentant
awtorizzat ikun eżenti mis-sub-regolament (2)
jekk ikun membru ta’ skema ta’ konformità ta’
skart ta’ tagħmir elettriku u elettroniku.

(4) Skema ta’ konformità ta’ skart ta’
tagħmir elettriku u elettroniku awtorizzata
għandha tipprovdi garanzija finanzjarja li tkun
għas-sodisfazzjon tal-awtorità kompetenti, li
għandha tkun f’forma jew ta’ garanzija bankarja
skont ir-rati preskritti fl-iSkeda 14 jew ta’
assikurazzjoni fuq ir-riċiklaġġ. Il-garanzija
finanzjarja għandha tiġi sottomessa lill-awtorità
kompetenti fi żmien tletin (30) ġurnata mill-bidu
ta’ kull sena operattiva tal-iSkema ta’
konformità ta’ skart ta’ tagħmir elettriku u
elettroniku. L-iskema għandha tinnotifika l-
awtorità kompetenti jekk il-piż medju tal-EEE
mqiegħed fis-suq mill-membri tagħha, jiżdied
b’ħamsa u għoxrin fil-mija (25%) u wara dan
għandha fi żmien tletin (30) jum tirrevedi l-
garanzija finanzjarja sabiex tirrifletti tali żieda.

(5) L-assikurazzjoni fuq ir-riċiklaġġ
msemmija fis-sub-regolamenti (2) u (4) għandha
tkopri tal-anqas l-ispejjeż kollha tal-ġbir, it-
trattament, l-irkuprar u r-rimi ambjentalment
xieraq tal-WEEE li jinħoloq mit- tagħmir
elettriku u elettroniku mqiegħed fis-suq f’Malta
mill-membri tagħha, għal perjodu li mħux anqas
mill-ħajja tal-prodott:

Iżda l-awtorità kompetenti tista’
tistipula miżuri addizzjonali li għandhom jkunu
koperti mill-assikurazzjoni msemmija hawn fuq.

Jemenda r-
regolament 16 
tar-regolamenti 
prinċipali

8. Ir-regolament 16 tar-regolamenti prinċipali għandu jiġi
emendat kif ġej:

(a) is-subregolament (2) tiegħu għandu jiġi sostitwit
b’dan li ġej:

"(2) Produtturi jew rappreżentanti awtorizzati
maħtura taħt ir-regolament 17 għandhom, meta jqiegħdu
tagħmir elettriku u elettroniku fis-suq għall-ewwel darba
fit-territorju ta’ Malta, japplikaw biex jiġu rreġistrati  mal-
awtorità kompetenti u jiġu provduti b’numru ta’
reġistrazzjoni meta jirreġistraw.";

(6) F’każijiet fejn il-produttur jew
rappreżentant awtorizzat li jaġixxi bħala
produttur awtokonformi jonqos jew skema ta’
konformità ta’ skart ta’ tagħmir elettriku u
elettroniku jonqsu milli jissodisfaw l-obbligi
skont ir-regolament 12(1) u 13(1), l-awtorità
kompetenti għandha tieħu l-garanzija finanzjarja
biex tiffinanzja l-operazzjonijiet relatati mal-
immaniġġjar tal-WEEE li ma ġiex miġbur,
trattat, irkuprat u mormi b’mod li huwa
ambjentalment xieraq mill-produttur,
rappreżentant awtorizzat jew skema ta’
konformità ta’ skart ta’ tagħmir elettriku u
elettroniku awtorizzata.

(7) Mingħajr preġudizzju għas-
subregolament (1), fil-każ li l- kummerċ ta’
produttur, rappreżentant awtorizzat jew skema
ta’ konformità ta’ skart ta’ tagħmir elettriku u
elettroniku awtorizzata -

(a) jieqaf jikkumerċja, jew
(b) imur f’likwidazzjoni,

il-garanzija finanzjarja prevista fis-
subregolamenti (2) u (4) m’għandhiex tintuża
minn xi persuna jew persuni, inkluż l-
istralċjarju, fir-rigward ta’ xi għan, inklużi l-ħlas
ta’ djun lil kredituri, kemm jekk ikunu kredituri
b’sigurtà, kredituri bi preferenza, kredituri li
għandhom pretensjoni fuq iż-żamma ta’ titolu,
kredituri bi pretensjonijiet appoġġjati b’garanziji
jew indennizzi, kredituri normali jew kredituri
subordinati, ħlief biex jitwettqu l-obbligi tal-
produttur ikkonċernat kif stabbilit fir-
regolamenti 12(1) u 13(1)."

VERŻJONI ELETTRONIKA



B  2204

B 2204

(b) is-subregolament (3) tiegħu għandu jiġi sostitwit
b’dan li ġej:

"(3) Produtturi jew rappreżentanti awtorizzati
rreġistrati taħt s-subregolament (2) għandhom iġeddu r-
reġistrazzjoni fuq bażi annwali mal-awtorità kompetenti
sal-31 ta’ Marzu ta’ kull sena;

Iżda mill-1 ta’ April ta’ kull sena l-awtorità
kompetenti għandha taċċetta tiġdid sal-aħħar tas-sena bil-
ħlas ta’ dritt addizzjonali ta’ għoxrin euro (€20) kull xahar
jew parti mid-dritt/ijiet preskritti fl-iSkeda 12.";

(ċ) is-subregolament (4) tiegħu għandu jiġi sostitwit
b’dan li ġej:

"(4) Applikazzjoni għar-reġistrazzjoni minn
produtturi jew rappreżentanti awtorizzati maħtura taħt ir-
regolament 17 għandha jkollha l-informazzjoni stipulata
fil-Parti A tal-iSkeda 9 u għat-tiġdid għandha jkollha minn
tal-anqas it-tagħrif għar-rappurtar stipulat fil-Parti B tal-
iSkeda 9.

Barra minn dan, applikazzjoni għar-
reġistrazzjoni jew tiġdid minn produttur jew rappreżentant
awtorizzat maħtur taħt ir-regolament 17 għandha:

(a) issir onlajn jew bil-miktub; u

(b) tkun akkumpanjata bi dritt kif preskritt
fl-iSkeda 12.";

(d) is-subregolament (5) tiegħu għandu jiġi sostitwit
b’dan li ġej:

"(5) Fejn produttur jieqaf iqiegħed tagħmir
elettriku u elettroniku fis-suq, il-produttur għandu
jiddireġistra billi jinforma l-awtorità kompetenti fi żmien
għoxrin jum ta’ xogħol minn meta jieqaf jagħmel hekk.";

(e) is-subregolament (6) tiegħu għandu jiġi sostitwit
b’dan li ġej:

"(6) Fil-każ li t-tagħrif sottomess mill-produttur
jew rappreżentant awtorizzat skont l-iSkeda 9 jinbidel, l-
imsemmi produttur għandu jinforma l-awtorità kompetenti
b’dan mhux aktar tard minn xahar wara l-bidla."; u

(f) minnufih wara s-subregolament (10) tiegħu għandu
jiżdied is-subregolament ġdid li ġej:

"11. Mingħajr preġudizzju għar-regolament 27,
mill-1 ta’ Settembru 2015:

(a) kull produttur jew rappreżentant
awtorizzat li jonqos milli japplika għar-
reġistrazzjoni skont is-subregolament (2) għandu,
meta jinsab ħati, jeħel multa ta’ seba’ mija u
ħamsin euro (€750) għal kull tunnellata EEE
mqiegħda fis-suq mill-ewwel tqegħid ta’ EEE fis-
suq sakemm japplika għar-reġistrazzjoni; u

(b) kull produttur jew rappreżentant
awtorizzat li jonqos milli jġedded ir-reġistrazzjoni
tiegħu sal-aħħar tas-sena skont is-subregolament
(3) għandu, meta jinsab ħati, jeħel multa ta’ seba’
mija u ħamsin euro (€750) għal kull tunnellata EEE
mqiegħda fis-suq mill-bidu tas-sena li fiha huwa
kellu jġedded sakemm japplika għat-tiġdid.".

Jissostitwixxi l-
iSkeda 12 li 
tinsab mar-
regolamenti 
prinċipali.

9. L-iSkeda 12 tar-Regolamenti prinċipali għandha tiġi
sostitwita b’dan li ġej:

"Skeda 12

(Regolament 16)

Skeda ta’ Drittijiet għar-Reġistrazzjoni/Tiġdid bħala Produttur

".

Iżid skeda ġdida 
mar-regolamenti 
prinċipali.

10. Minnufih wara l-iSkeda 12 li tinsab mar-regolamenti
prinċipali għandha tiżdied l-iSkeda ġdida li ġejja:

"Skeda 13

(Regolament 12)

Garanzija Bankarja għal produtturi awtokonformi

" Kategorija ta’ Attività Dritt (€)
Reġistrazzjoni/tiġdid online għall-produtturi ta’
tagħmir elettriku u elettroniku 10
Reġistrazzjoni/tiġdid manwali għall-produtturi ta’
tagħmir elettriku u elettroniku 35

- Fl-2016, mitejn u għaxar euro (€210) kull tunnellata tal-piż
medju ta’ EEE mqiegħed fis-suq ta’ Malta fit-tlett snin
preċedenti;

- Fl-2017, mitejn u ħamsa u għoxrin euro (€225) kull
tunnellata tal-piż medju ta’ EEE mqiegħed fis-suq ta’
Malta fit-tlett snin preċedenti;

- Fl-2018, mitejn u ħamsin euro (€250) kull tunnellata tal-
piż medju ta’ EEE mqiegħed fis-suq ta’ Malta fit-tlett snin
preċedenti;

- Fl-2019, mitejn u ħamsa u sebgħin euro (€275) kull
tunnellata tal-piż medju ta’ EEE mqiegħed fis-suq ta’
Malta fit-tlett snin preċedenti;

- Fl-2020, tlett mitt euro (€300) kull tunnellata tal-piż medju
ta’ EEE mqiegħed fis-suq ta’ Malta fit-tlett snin
preċedenti; u

- Fl-2021, ’l quddiem, tlett mija u ħamsa u għoxrin euro
(€325) kull tunnellata tal-piż medju ta’ EEE mqiegħed fis-
suq ta’ Malta fit-tlett snin preċedenti.

Għall-għan ta’ din l-iSkeda kull ammont inqas minn tunnellata
waħda (1) għandu jitqies daqs tunnellata waħda (1) għas-snin
kollha.".

Iżid skeda ġdida 
mar-regolamenti 
prinċipali.

11. Minnufih wara l-iSkeda 13 li tinsab mar-regolamenti
prinċipali għandha tiżdied l-iSkeda ġdida li ġejja:

"Skeda 14

(Regolament 12)

Garanzija Bankarja għal skema konformi mal-iskart 
ta’ tagħmir elettriku jew elettroniku

- Fl-2016, wieħed u għoxrin euro (€21) kull tunnellata tal-
piż medju ta’ EEE mqiegħed fis-suq ta’ Malta mill-membri
tagħha fit-tlett snin preċedenti;

- Fl-2017, tlieta u għoxrin euro (€23) kull tunnellata tal-piż
medju ta’ EEE mqiegħed fis-suq ta’ Malta mill-membri
tagħha fit-tlett snin preċedenti;

- Fl-2018, ħamsa u għoxrin euro (€25) kull tunnellata tal-piż
medju ta’ EEE mqiegħed fis-suq ta’ Malta mill-membri

tagħha fit-tlett snin preċedenti;

- Fl-2019, tmienja u għoxrin euro (€28) kull tunnellata tal-
piż medju ta’ EEE mqiegħed fis-suq ta’ Malta mill-membri
tagħha fit-tlett snin preċedenti;

- Fl-2020, tletin euro (€30) kull tunnellata tal-piż medju ta’
EEE mqiegħed fis-suq ta’ Malta mill-membri tagħha fit-
tlett snin preċedenti; u

- Fl-2021, ’l quddiem, tlieta u tletin euro (€33) kull
tunnellata tal-piż medju ta’ EEE mqiegħed fis-suq ta’
Malta mill-membri tagħha fit-tlett snin preċedenti.".

